
 The service sector is developing most actively in the global 
economy. Continuing its growth over the years. Modernization of 
the technological foundations of economic development, the 
emergence of new business directions directly affect the growth 
of the services market. The article examines the essence and 
patterns of development of the service sector. 

Хизмат кўрсатиш корхоналари ривожланишининг 
қонуниятлари ва хусусиятлари 
 

  АННОТАЦИЯ  

Калит сўзлар: 
маркетинг,  
хизмат кўрсатиш соҳаси, 
стратегия,  
маркетинг стратегияси, 
Ўзбекистон иқтисодиёти. 

 Жаҳон иқтисодиётида хизмат кўрсатиш соҳаси кўп 
йиллар давомида ўсиш суръатларини сақлаб, энг фаол 
ривожланмоқда. Иқтисодиётни ривожлантиришнинг 
технологик асосларини модернизация қилиш, бошқарув-
нинг янги йўналишларининг пайдо бўлиши хизматлар 
бозорининг ўсишига бевосита таъсир қилади. Мақолада 
хизмат кўрсатиш соҳасининг моҳияти ва ривожланиш 
қонуниятлари кўриб чиқилади. 

Закономерности и особенности развития сферы оказания 
услуг 
 

  АННОТАЦИЯ  

Ключевые слова: 
маркетинг,  
сфера оказания услуг, 
стратегия,  
маркетинговая стратегия, 
экономика Узбекистана. 

 В мировой экономике наиболее активно развивается 
сфера услуг. Продолжаяя свой рост на протяжении долгих 
лет. Модернизация технологических основ развития 
экономики, появление новых направлений хозяйствования 
прямо влияют на рост рынка услуг. В статье исследуются 
сущность и закономерности развития сферы услуг. 

 

Хизматлар соҳаси охирги 20 йил мобайнида тубдан ўзгариб келмоқда. Айниқса, 

ҳозирги кунда рақамли иқтисодиёт технологиялари билан боғлиқ бўлган соҳалар, 

масалан, электрон-тижорат, интернет-банкинг, ахборот ва мулоқот соҳасидаги 

тармоқларнинг ривожланиши бунга мисол бўла олади. Хизматлар соҳасининг 

ривожланишига таъсир кўрсатувчи омиллар 1-расмда келтирилган, унда 

иқтисодиётнинг ривожланиши ва унга бўлган муносабатни кузатишимиз мумкин. 

Хизматлар соҳасидаги бўлаётган таркибий ўзгаришлар ҳам ҳаётимиздаги эҳтиёж-

ларни, ўзгариш тенденциясини ифодалайди. 

1-расмда келтирилганидек, хизматлар соҳасини ривожлантириш учун 

биринчи навбатда, жамиятнинг ва ҳукуматнинг унга бўлган муносабатини ўзгар-

тириш лозим. Бу борада Ўзбекистон Республикасида оҳирги икки йил мобайнида 

янги қонун ва меъёрий ҳужжатлар қабул қилинди. Ушбу саъй-ҳаракатлар асосида, 

Ўзбекистон Республикаси Статистика Қўмитасининг расмий маълумотларига 

биноан, ҳозирги кунда хизматлар соҳасида 261 мингдан ортиқ корхона ва ташки-

лотлар фаолият кўрсатмоқда. 2019-йил январь–декабрь ойларида бозор хизмат-

лари ҳажми 190356,0 млрд сўмни ташкил этди. Корхона ва ташкилотларнинг 

умумий сонида хизматлар соҳасида фаолият кўрсатаётганлар 65,8 фоизни ташкил 

этади (1-расмга қаранг).  

Албатта, бундай ҳолат, юқорида таъкидлаб ўтганимиздек, ҳали етарли эмас. 

Бунга 2-расмда келтирилганидек, хизматлар соҳасининг ривожланиши ва такомил-

лашувига турли хил омиллар таъсир ўтказади. Уларни биз бешта мустақил гуруҳ-

ларга тақсимлаб, охирги, яъни, пировард натижасида, хизматлар маркетингига 

алоҳида эътибор қаратилиши зарурлигини хулоса қилдик.  

1-расм. 2020-йил 1-январь ҳолатига кўра хизмат кўрсатиш корхоналарининг 

улуши (фермер ва дехқон хўжаликларидан ташқари, %)* 

 

Хизмат соҳасининг ривожланиши, албатта, унинг турларининг кўпайиши 

билан узвий равишда боғлиқдир. Дунё тажрибаси шуни кўрсатмоқдаки, рақамли 

иқтисодиёт ривожланган сари реал соҳадаги банд бўлганлар қисқариши билан 

ифодаланади. Борган сари хизматлар соҳасидаги фаолият ҳам миқдор, ҳам 

ассортименти бўйича кўпайиб боради. 

Бизнинг фикримизча, миқдорий кўрсаткичлардан ташқари сифат ҳолатига 
эътибор қаратилган бўлиб, унда истеъмолчиларнинг нафақат эҳтиёжини 
қондириш, балки янги мойилликларни шакллантиришдан иборатдир. 
  

                                                           
* Ўзбекистон Республикаси Давлат статистика қўмитаси маълумотлари асосида тузилган. 

2-расм. Иқтисодиётнинг хизматлар соҳасининг ўзгаришига таъсир этувчи омиллар* 
 

                                                           
* Муаллиф ишланмаси. 

Давлат сиёсати 

Давлат 
томонидан 

мувофиқлантири
ш тизимининг 

ўзгариши 

Хусусийлаштири
ш  

Истеъмолчилар, 
ходимлар ва 
экологияни 

муҳофаза 
қилувчи янги 

қонунлар 

Хизмат 
соҳасидаги янги 

тижорат 
келишувлар 

Социал 
ўзгаришлар 

Истеъмолчилар 
эҳтиёжларининг 

ошиши 

Тўқчиликнинг 
ошиши 

Фаол иммиграция 

Вақт 
чегараланганлиги  

Буюм эмас, 
таассуротга 

эҳтиёж ошиши 

Персонал 
компьютер ва 

мобил 
телефонларга 
эҳтиёж ошиши 

Бизнеснинг ривожланиш 
тенденцияси 

Ишлаб чиқарувчилар 
кўпроқ хизматни сотишади 

Стратегик уюшмалар 
кўпайиши 

Нотижорат 
ташкилотларида 

маркетингга бўлган 
эҳтиёжнинг ошиши 

Сифатга эътиборнинг 
юксалиши 

Воситаларни тежаш ва 
унумдорлигини оширишга 

эътиборнинг ошиши 
Франчайзингнинг 

ривожланиши 
Ходимларни ишга жалб 

этиш тизимининг 
ўзгариши 

АКТнинг ривожланиши 
Компьютер ва телеком 

технологиялар 
устунликларининг 

бирлашиши 
Компакт мобил 
жиҳозларнинг 

яратилиши 
Симсиз алоқанинг 

ривожланиши 
Дастурий 

таъминотнинг 
такомиллашиши 

Рақамли 
технологияларнинг 

кенгайиши 
Интернетнинг ва 

электрон тижоратнинг 
ривожланиши 

Интерналлашув  
Халқаро миқёсида 

ишлаётган 
компаниялар 

сонининг ошиши 

Истеъмолчиларни
нг хорижга 

чиқишининг 
ортиши 

Халқаро 
бизнеснинг 

ривожланиши 

Хизмат кўрсатувчи корхоналар ўртасидаги рақобатнинг кучайиши 

Замонавий техника ва технологиядан фойдаланишни тақозо этувчи янгиликларни жорий этиш 

Хизматлар маркетингига эътиборнинг кучайиши 

2-жадвалда эса Ўзбекистонда иқтисодий фаолият турлари бўйича хизматлар 
ишлаб чиқариш улуши келтирилган. 

 
2-жадвал 

 
Ўзбекистонда иқтисодий фаолият бўйича хизматлар ишлаб чиқариш улуши, % 

(2019-йил январь-декабрь ойлари учун)*. 
 

КЎРСАТКИЧЛАР  
ҲАЖМИ МЛРД. 

СЎМ 
ЎТГАН ЙИЛГА НИСБАТАН 

ЎСИШ СУРЪАТИ, % 

Хизматлар – жами 193697,8 113.2 

Шу жумладан:   

Алоқа ва ахборотлаштириш хизматлари 10869.2 108.9 

Молиявий хизматлар 34635.0 154.6 

Транспорт хизматлари 53576.5 105.6 

Шу жумладан: автотранспорт хизматлари 25279.1 103.5 

Яшаш ва овқатланиш хизматлари 5715.9 105.6 

Савдо хизматлари 47693.3 105.1 

Кўчмас мулк билан боғлиқ хизматлар 5862.2 103.1 
Таълим соҳасидаги хизматлар 6990.4 106.8 

Соғлиқни сақлаш соҳасидаги хизматлар 2930.3 113.4 

Ижара хизматлари 3952.3 104.1 

Компьютерлар ва маиший товарларни 
таъмирлаш бўйича хизматлар 

3102.1 103.7 

Шахсий хизматлар 4564.8 103.7 

Меъморчилик, муҳандислик 
изланишлари, техник синовлар ва таҳлил 

соҳасидаги хизматлар 
4039.0 108.1 

Бошқа хизматлар 6425.0 102.8 

 
Хизматларнинг ялпи ички маҳсулотдаги ўсиш суръати қолган тармоқларга 

нисбатан юқори бўлмаса-да, 5,6 фоиз ўсишнинг (2019-йил декабрга қадар)  
1,7 фоизи хизматлар соҳасига тўғри келади (3-расмга қаранг). 

Аммо ушбу ўсишда ҳам таълим хизматларининг улуши жуда паст. Ҳозирги 
кунда барча хизматлар таркибида таълим хизматлари 3,7 фоизни ташкил этади, 
холос. Умуман олганда, 4-расмда маълумотларнинг келтирилиши бўйича ЯММ 
таркибидаги хизматлар улуши охирги йилда пасайиш тенденциясига эгалигини 
кўришимиз мумкин. Юқорида таъкидлаб ўтганимиздек, 2019-йил якуни бўйича 
ушбу кўрсаткич 36,1 фоизни , бугунги кунда 36,3 фоизни ташкил этмоқда . 

                                                           
* Ўзбекистон Республикаси Давлат статистика қўмитаси маълумотлари асосида тузилган. 

3-расм. Ялпи ички маҳсулотни ишлаб чиқаришнинг ўсиши* 
 

Республикамизнинг Давлат статистика қўмитасининг маълумотларига кўра, 
охирги тўққиз йил ичида ушбу кўрсаткич турли хил ўзгариш тенденциясига эга 
бўлди (4-расмга қаранг).  

 

 
 

4-расм. ЯИМ таркибидаги хизматлар улуши, %. 
 

Илмий тадқиқотларимизда ушбу соҳада бўлаётган ўзгаришлар тенденция-
ларини аниқлашга ҳаракат қилдик. Таъкидлаш керакки, янги хизматлар турлари 
кенгайиши натижасида хизматлар миқдори ва сифатига бўлган талаблар ўсиб 
бормоқда. Масалан, уй-жойга кредит олиш, банк хизматларининг ўсиши, интернет 
ёки телефон хизматларига бўлган эҳтиёжнинг ошиши шулар жумласидандир.  

                                                           
* Ўзбекистон Республикаси Давлат статистика қўмитаси маълумотлари асосида тузилган. 

Тадқиқотлар натижасида , қуйидаги бешта тенденция ва хизмат бозорининг 
ривожланиш қонуниятларини аниқладик. Улар таркибига қуйидагилар киради: 

1. Хизматлар сифати ва маданиятига талабларнинг ошиб бориши. Бундай 
талабларни ресторан ва меҳмонхоналар бизнеси, туризм ва гўзаллик индустрия-
сида кўрсатишимиз мумкин. Айниқса, интернет ва уяли алоқа тизимидаги талаблар 
хизмат кўрсатувчилар томонидан ўзгараётган шароитларда мослашишларини 
тақозо этади. 

2. Харажатлар кўпайган сари хизмат кўрсатиш соҳасининг даромад келтириш 
даражаси кўпаймоқда. Хизматлар сифати ва маданиятига сарфлар ошиши 
кутилаётган маблағ ва инвестициялардан оқилона фойдаланишга мажбур 
қилмоқда. Рақобатга чидаш учун янги шароитга мослашиш йўлларини излаш зарур 
бўлади. 

3. Истеъмол ҳажми ошиб бораётган пайтда бирламчи истеъмолчилар 
миқдори камайиши кузатилади. Истеъмолчилар сервис ташкилотларига қайта 
мурожаат қилиши ,асосан, ўрта ёки юқори даромадга эга бўлган аҳоли қисмига 
тўғри келади. 

4. Хизмат кўрсатиш корхоналарининг йириклашуви кузатилмоқда. Рақобат 
муҳити кучайган сари йирик ташкилотлар кичик бизнес ёки хусусий тадбир-
корларга нисбатан фаолият кўрсатиши енгилроқ кечади, мақсадли истеъмолчи ва 
таъсир кўрсатиш доирасини тақсимлаб олиш имкониятига эга бўлади. Масалан, 
автомобилларга ёки маиший техникага хизмат кўрсатиш йирик ташкилотларда 
(“Узтеххизмат, “Артель” ва бошқалар) самаралироқ олиб борилиши кузатилмоқда. 

5. Таклиф этилаётган хизмат ассортименти кенгаймоқда. 
Истеъмолчиларга замон талабига қараб янги хизмат турлари кўрсатилиши 

ошмоқда. Янги йўналишлар тариқасида маслаҳат бериш, таълим, суғурта, реклама 
ёки PR таклифлари, банк хизматлар турлари ва бошқаларни кўрсатиш мумкин. 
Ўзбекистонда электрон ҳукумат тизимида кўп ҳисоботларни топшириш, мурожаат 
этишни масофавий амалга оширишга катта аҳамият берилмокда. Маркетингда 
электрон тижоратнинг ривожланиши ҳам шу тоифага киради. 

Ҳозирги кунда хизматлар бозори ривожланишини аниқ ҳисоблаш қийин. 
Унинг сабаби, бир томондан давлат аралашувининг камайиши, тижорат соҳасидаги 
ўсишни рағбатлантиради. Масалан, таълим, медицина, уй-жой хизматларида 
тўловли хизматлар миқдори ошиши кузатилмоқда. Бундай ҳолат табиий равишда 
истеъмолчиларда норозилик уйғотмоқда. 

Тижорат соҳасида бозор жараёнларидаги қонун-қоидалар жорий этилиши, 
талаб ва таклиф мувозанатини ушлаб туриш, рақобат муҳитига мослашиш муҳим 
ўрин эгаллайди. Рақобат асосида паст сифатли хизматлар аста-секин бозорни тарк 
этади, истеъмолчиларга кўрсатилаётган хизмат маданияти ошишига ва уларнинг 
ассортименти кенгайишига олиб келади. 

Истеъмолчиларга кўрсатилаётган хизматлар тўғрисида маълумот етказиб 
бериш, ахборот технологиялар ютуқларидан фойдаланиш сервис корхоналарда 
одатий тусга кириб боради. Айниқса, маҳаллийлаштириш дастури асосида ҳамда 
очилаётган эркин иқтисодий зоналарга берилаётган имтиёзлардан фойдаланган 
ҳолда маҳаллий ресурсларни тўлароқ жорий этиш, янги техника ва технологиялар 
билан жиҳозланишни амалга ошириш мумкин. 

Ўзбекистоннинг инновацион ривожланишини таъминлаш борасида хизмат-
лар сифати ва маданиятини белгилайдиган мезонлар ва кўрсаткичларни ишлаб 
чиқишни тақозо этади. Республика Президенти Шавкат Мирзиёев 2016-йилга якун 
ясаб, 2017-йилга устувор йўналишларни белгилаганда мамлакатимизда ишлаб 
чиқарилаётган товар ва хизматлар халқаро стандартларнинг (ISO) талабларига 
фақат 13 фоиз жавоб беришини таъкидлаб ўтган эди. Ушбу муаммони ҳал этишда 
хизмат кўрсатиш ташкилотлари ва тадбиркорларга сифат кўрсаткич-ларининг 
қонуний равишда ўрнатилиши мақсадга мувофиқ бўлар эди. 

Иқтисодий адабиётларда товар ва хизмат кўрсатиш хусусиятларини 
ифодалашда катта таҳлилий ишлар амалга оширилган. Р. Бест, Б. Гамаюнов, 
Е. Голубков, Ф. Котлер, К. Лавлок, С. Минетт ва бошқаларнинг асарларини мисол 
тариқасида келтиришимиз мумкин. 

Кўпчилик товар ва хизмат ўртасида, асосан, 4 та фарқли бўлиш хусусият-
ларини кўрсатишади. Бундай кузатув Ф. Котлер ва К.Л. Келлернинг “Маркетинг-
менежмент” дарслигида, Н. Нагапетьянцнинг “Маркетинг в отраслях и сферах 
деятельности” ўқув қўлланмасида хизматларнинг тўртта ажратиб тураётган 
хусусиятлари келтирилган: сезилмаслик, хизматларнинг ишлаб чиқариш ва 
истеъмол жараёнларининг бир маҳал амалга оширилиши, бир хил бўлмаслик 
(сифатий ҳолати тез ўзгарувчан) ва хизматларни сақлаб бўлмаслиги. Ушбу ёнда-
шувдан келиб чиққан ҳолда Ф. Котлер ва К.Л. Келлер “Маркетинг менежмент” 
дарслигида хизматларнинг қуйидаги таснифларини таклиф қилишади (3-жадвал). 

Россиялик С.Н. Диянова ва А.Э. Штезель ўзларининг тадқиқотларида хизмат-
лар хусусиятларини кенгроқ таърифлашга ҳаракат қилишган: 

 хизматлар уларни кўрсатиш ва истеъмол қилиш жараёнларининг 
якдиллиги; 

 объект ва натижага қараб хизматлар моддий ва номоддий турларига 
тақсимланади; 

 кўп ҳолатда истеъмолчи хизмат кўрсатиш жараёнида объект ҳисобланиб, 
ушбу жараён иштирокчиси ҳисобланади; 

 хизмат соҳасида кўл меҳнати улуши юқори бўлганлиги сабабли, унинг 
сифати устанинг маҳоратига боғлиқ бўлади; 

 хизматни амалга оширувчи унга мулк эгаси бўла олмайди; 
 хизматлар маҳаллий, транспорт хизматига муҳтож бўлмаган, ҳудудий 

характерга эга бўлиши мумкин; 
 хизматларни сақлаб бўлмайди. 

3-жадвал 
Ф. Котлер таклиф қилган хизматлар таснифи*. 

 
 САВОЛЛАР ЖАВОБЛАР 

А. Кишилар ёки машиналар 
хизматлар манбаи 

бўладими? 

Хизматлар орасида инсон манба ҳисобланган хизмат-
лар ҳам мавжуд, бунда профессионаллар (молиявий 
хизматлар, бошқарув бўйича маслаҳат) ёхуд малакали 
мутахассислар ёки касбий малакага эга бўлмаган ишчи 
кучи талаб этилади. Машинада тақдим этилаётган хизмат-
лар орасида юқори малакали мутахассислар томонидан 

                                                           
* Котлер Ф., Армстронг Г., Вонг В., Сондерс Дж. Основы маркетинга. – М., 2013. 



Жамият ва инновациялар – Общество и инновации – Society and innovations 
Special Issue – 10 (2021) / ISSN 2181-1415 

 

301 

бошқарилувчи ускуналар (самолётлар, компьютерлар) 
ёхуд бирмунча паст малакали операторлар томонидан 
бошқарилувчи (транспорт) ёки автомат машиналарини 
(савдо автоматларини) талаб этувчи хизматлар ҳам 
мавжуд. 

В. Хизмат кўрсатиш 
жараёнида мижознинг 

иштироки шартми? 

Агар мижознинг иштироки шарт бўлса, хизмат кўрса-
тувчи ушбу мижознинг талабларини (дўконлар, ресто-
ранлар) ҳисобга олиши зарур 

С. Мижоз томонидан 
хизматни сотиб олиш 

сабаблари қандай? 

Хизмат шахсий эҳтиёжларни (шахсий хизмат-лар) ёки 
бизнес эҳтиёжларини қондириш (бизнес хизматлари) 
учун мўлжалланганми? Одатда, хизмат кўрсатувчилар 
шахсий хизматлар ва бизнес хизматлари бозорлари учун 
турли маркетинг дастурларини ишлаб чиқадилар. 

D. Хизмат кўрсатувчининг 
сабаблари қандай (савдо 

ёки нотижорат фаолияти) 
ва хизматлар қандай 

шаклда тақдим этилади 
(алоҳида хизматлар ёки 

давлат хизматлари)? 

Бу икки хусусиятнинг мослиги мутлақо бошқа турдаги 
хизмат тизимлари натижаларига олиб келади. Хизмат-
ларнинг таснифини бошқа белги-лар бўйича ҳам амалга 
ошириш мумкин: 

a) капитал харажатлар бўйича; 
b) ижрочиларнинг малакавий даражаси; 
c) технологик жараёнлар мураккаблиги; 
d) мижозлар (жисмоний ва юридик шахслар)нинг 

ижтимоий мавқеи. 

 
Хизматлар йиғиндисини етарлича мустақил ва ўзаро боғлиқ бўлган тасниф 

хусусиятларига кўра бир хил гуруҳлар, кичик гуруҳлар, турларга ажратиш мумкин. 
Бунинг учун турли таснифлаш усулларини қўллаш талаб этилади. Хизматларни 
таснифлаш принциплари қаторида Ф. Лавлок (4-жадвал) таснифи алоҳида қизиқиш 
уйғотади. 

4-жадвал 
К. Лавлок таклиф этган хизматлар таснифи*. 

 
№ Хизматларнинг асосий 

тоифалари 
Хизматлар соҳалари 

1. Шахсга йўналтирилган 
аниқ чора-тадбирлар 

Соғлиқни сақлаш, йўловчи ташиш, гўзаллик салонлари 
ва сартарошхоналар, спорт иншоотлари, ресторан ва 
кафелар 

2. Товарлар ва бошқа 
жисмоний объектларга 

мўлжалланган аниқ 
ҳаракатлар 

Юк ташиш, ускуналарни таъмирлаш ва сақлаш, тозалаш 
ва тартибни сақлаш, кир ювиш, кимёвий тозалаш, 
ветеринария хизматлари. 

3. Инсон онгига 
қаратилган номоддий 

ҳаракатлар 

Таълим, радио ва телевидение, ахборот хизматлари, 
театрлар ва музейлар. 

4. Номоддий активлар 
билан номоддий  

ҳаракатлар 

Банклар, юридик ва консалтинг хизматлари, суғурта, 
қимматли қоғозлар билан операциялар. 

5. Ишлаб чиқариш ва 
истеъмолнинг 
узлуксизлиги 

Хизматнинг ўзига хос хусусияти шундаки, у олдиндан 
амалга оширилмайди ва товар сифатида сақланиши 
мумкин эмас. Бу омил хизмат ҳаридорини мураккаб 
вазиятга қўяди, чунки рақобатдош таклифлар ўртасида 
таққослашнинг иложи бўлмайди. 

                                                           
* Лавлок К. Маркетинг услуг: персонал, технология, стратегия. – М., 2018. 

6. Манбалардан 
ажралмаслик 

Хизмат ўз манбаи билан узвий боғлиқ эмас, аммо 
моддий шаклдаги товарлар унинг манбаи мавжудлиги ёки 
мавжуд эмаслигидан қатъий назар мавжуд бўлиши 
мумкин. Бу омил хизматлар истеъмолчиларининг чеклан-
ганлиги ва ушбу чекловларни бартараф этиш учун махсус 
механизм ёки чоралар зарурлигига олиб келади. 

7. Сифатнинг доимий 
эмаслиги 

Хизматларнинг сифати етказиб берувчилар, шунинг-
дек, хизмат кўрсатиш вақти ва жойига боғлиқ ҳолда кенг 
доирада тебраниши мумкин. Хизмат сифати бир хил шахс, 
ташкилот ёки фирма томонидан тақдим этилган тақдирда 
ҳам ўзгариши мумикн. 

8. Сақлаб бўлмаслик Хизматни сақлаб бўлмайди, у “бир марталик” хусуси-
ятига эга. 

 
Юқоридаги тасниф номоддий ишлаб чиқариш соҳасидаги хизматларнинг 

асосий таснифи бўлиб, уни янги турдаги хизматлар билан тўлдириш ва кейинчалик 
ривожлантириш мумкин. Хизматларни, масалан, истеъмолчи билан алоқа дара-
жаси, қонунчилик ва меъёрий ҳужжатлар билан тартибга солиш даражаси, меҳнат 
сиғими, меҳнат бозори, истеъмол сегментлари бўйича таснифлаш, ишбилармонлик 
хизматлари ва шахсий хизматларга ажратиш мумкин. 

Номоддий хизматларни фақатгина улар қабул қилингач, баҳолаш мумкин ва 
хизматларни тақдим этиш жараёнига таъсир қилувчи турли омиллар туфайли 
доимий хизмат даражасини сақлаб қолиш жуда мушкул. 

Аввалдан ажратилган хизмат турларининг аксарияти бир компания доира-
сида бирлаша бошлайди. Корхона ёки ташкилотнинг барча турдаги хизматларини 
таклиф қилиш, рақобатбардошликни ошириши, уларни диверсификациялаш 
орқали юзага келиши эҳтимоли бўлган хавфларни камайтириш имконига эга 
бўлади. 

Шундай қилиб, банк, сайёҳлик, ахборот ва воситачилик хизматлари ягона 
хизматлар комплексига бирлашиб, айни пайтда мутлақ янги хизмат турларини 
(интернет-тижорат, интернет-банкинг, интернет-маркетинг, рекрутинг, аутсор-
синг) ташкил қилади. Туризм хизматлари доирасида транспортда жўнатиш, 
суғурта, ахборот ресурслари (ихтисослашган сайтлар) бирлашади. Шундай қилиб, 
бугунги кунда хизматлар сохасидаги диверсификациялаш тенденцияси ҳақида 
фикр билдириш мумкин, бу эса ушбу соҳада халқаро рақобат кучайиб бораётган 
шароитда намоён бўлади. 

Давлат хизматлари соҳасида стандартлаштиришни ривожлантириш ва 
такомиллаштириш; 

 истеъмолчиларнинг мол-мулкига зарар етказилишининг олдини олиш, 
ҳаёт хавфсизлиги, истеъмолчилар саломатлиги ва атроф-муҳитни муҳофаза 
қилишни таъминлаш мақсадида хизматларни сертификатлаш; 

 ахборот-коммуникация технологияларини қўллаш самарадорлигини 
ошириш; 

 аҳолига хизмат кўрсатиш ҳажмларини ҳисобга олиш ва прогнозлаштириш; 
 аҳолининг хизматларга талабини ўрганиш; 
 мулкчиликнинг турли ташкилий-ҳуқуқий шаклларидаги корхона ва ташки-

лотлар томонидан аҳолига хизмат кўрсатиш; 
 аҳолига хизматлар таснифини халқаро таснифлар билан уйғунлаштириш; 

 хизматлар турларини Ўзбекистон Республикасидаги янги ижтимоий-
иқтисодий шароитларни ҳисобга олган ҳолда фаоллаштириш. 

Мавжуд таснифларнинг аксарияти (ЖСТ, ХВФнинг таснифлаш схемалари, 
БМТнинг асосий маҳсулотлари, миллий ҳисоблар тизими, Жаҳон банки таснифи) 
хизматларнинг функционал хусусиятларига асосланади. Ушбу мезон бўйича 
тузилган ҳар бир таснифлаш чизмасида “бошқа хизматлар” сектори ажратилиб, 
уларга кўрсатиб ўтилган гуруҳларга киритилмаган хизматлар киради. 

Аслида, халқаро бозорда янги хизмат турларининг пайдо бўлиши билан 
боғлиқ кейинги тўлдиришлар учун бундай таснифлаш схемаси доимо очиқ ва 
тўлиқсиз бўлиб қолмоқда. Халқаро хизматлар бозорининг тармоқ таркибини тўлиқ 
ва батафсил тақдим этиш учун ЖСТга хизмат кўрсатиш секторларининг таснифи, 
шунингдек, Жаҳон банкининг омилли ва нофаол хизматларини кўрсатиш мумкин. 
Асосий хизматларга (ЖСТ классификаторига мувофиқ) 12 та асосий бўлимга 
тақсимланган 160 турдаги хизмат киради (5-жадвал). 

5-жадвал 
ЖСТ ва Жаҳон банки услуби бўйича хизматлар таснифи*. 

 
ЖАҲОН САВДО ТАШКИЛОТИ ХИЗМАТЛАР 

СОҲАЛАРИНИ ТАСНИФЛАШ 
ЖАҲОН БАНКИ ТАСНИФИ 

1. Тижорат (ишбилармонлик) хизмат-
лари (46 та гуруҳ). 

2. Алоқа (коммуникация) хизматлари 
(25). 

3. Қурилиш-муҳандислик хизматлари (5). 
4. Дистрибьюторлик (тақсимот билан 

боғлиқ) хизматлари (5). 
5. Таълим хизматлари (5). 
6. Атроф-муҳитни муҳофаза қилиш 

хизмати (4). 
7. Молиявий хизматлар (17). 
8. Соғлиқни сақлаш ва ижтимоий хизмат 

кўрсатиш соҳасидаги хизматлар (4). 
9. Туризм соҳасидаги хизматлар (4). 
10. Хордиқ, маданий ва спорт тадбир-

ларини ташкил қилиш бўйича хизматлар (5). 
11. Транспорт хизматлари (33). 
12. Бошқа хизматлар. 

1. Факторнинг хизматлари (ногиронлик 
бўйича хизматлар) – мижоз ёки ишлаб 
чиқариш омиллари ,албатта, чегарани кесиб 
ўтувчи (туристик, таълим) барча турдаги 
хизматлар. 

2. Номинал бўлмаган хизматлар – (омил-
ларга асосланган, ажратилган хизматлар) – 
ишлаб чиқарувчи ва истеъмолчи ўртасида 
масофавий узилишлар юзага келиш 
эҳтимолига эга хизматлар (аудиовизуал, 
ноширлик, ахборот хизматлари) 

 
Шундай қилиб, жаҳон иқтисодиёти глобаллашуви шароитида халқаро 

хизматлар бозори динамик ривожланишга эришади ҳамда энг самарали омил-
лардан бирига айланиб, мамлакатларнинг иқтисодий ўсиши, жаҳон бозорларида 
уларнинг рақобатбардошлигини ошириш унга боғлиқ бўлади. 

Бугунги кунда иқтисодиётнинг муҳим тармоқларидан бири сифатида 
хизматларнинг аҳамияти ишлаб чиқаришнинг мураккаблашуви, бозорни кунлик ва 
алоҳида талаб товарлари билан тўлдириш, инновация жараёнларининг жадал 
ўсиши (янги алоқа турларини жорий этиш, янги электрон ва тўлов технологиялари 
жорий этилиши, юқори технологик хизматлар, соғлиқни сақлаш соҳаси) билан 
боғлиқ. Бу эса инновацион хизматлар бозорини ривожлантиришни таъминлашга 

                                                           
* www.worldbank.org. 

қаратилган стратегияни ишлаб чиқиш ва амалга ошириш механизмларини аниқлаб 
олишни тақозо этади. 

Бундан ташқари, хизматлар (айниқса, техник жиҳатдан мураккаб) товарлар 
савдосининг муҳим қисми, чунки товарлар савдоси, асосан, сотиш ва сотишдан 
кейинги хизмат кўрсатиш давомида тақдим этиладиган хизматлардан иборат 
тобора ривожланган тармоқни талаб этади. 

Умуман, тасниф объект, ҳодиса ва тушунчаларни синф, бўлим, тоифалар 
бўйича ,уларнинг умумий хусусиятларига боғлиқ ҳолда тақсимлашдир. 

Таснифлаш хусусиятларини идентификациялаш умумий объектлар тўплами-
нинг сифатли, иқтисодий хусусиятларига асосланади. Хизмат кўрсатиш соҳасига 
(тармоқни ёндашувига) қуйидагиларни киритиш қабул қилинган: 

 савдо (улгуржи ва чакана савдо); 
 озиқ-овқат ва тураржой таъминоти хизматлари (меҳмонхоналар, ресторан-

лар ва бошқалар); 
 транспорт; 
 алоқа ва ахборотлаштириш хизматлари; 
 моддий-техник ресурсларни етказиб бериш, харид қилиш ва сақлаш 

хизматлари; 
 бозор фаолиятини таъминлаш учун кредит, молия ва суғурта, кўчмас мулк 

билан боғлиқ битимлар ва бошқа хизматлар; 
 таълим, маданият ва санъат; 
 фан ва илмий хизматлар; 
 соғлиқни сақлаш, шу жумладан, жисмоний тарбия ва спорт; 
 уй хўжалигига хизмат кўрсатиш хизматлари (уй-жой хўжалигини сақлаш ва 

таъмирлаш бўйича хизматлар, ишлаб чиқариш-маиший ва коммунал хизматлар); 
 шахсий хизматлар (маиший хизматлар, сартарошхоналар, фотостудия 

хизматлари, кимёвий тозалаш ва бошқалар); 
 давлат бошқаруви хизматлари. 
Хизматлар соҳасининг бундай тармоқ таснифи кўплаб мамлакатлар, шу 

жумладан, Ўзбекистонда ҳам амал қилади. Ўзбекистонда хизматлар кўрсатиш 
фаолияти саноат ва қишлоқ хўжалиги билан бир қаторда, Ўзбекистон Республикаси 
Давлат стандартида тасдиқланган Ўзбекистон Республикаси иқтисодий фаолият 
турлари бўйича маҳсулотлар (товарлар, ишлар, ҳужжатлар) статистик классифи-
каторида (2015-йил 23-январдан бошлаб) ўз аксини топган. Ушбу стандартга 
мувофиқ, турли маҳсулотларни қайта ишлашга ёрдам хизматларидан ташқари, 
хизматлар Ўзбекистонда 17 та секторга бўлинади (6- жадвал). 

Алоҳида таъкидлаш керакки, ушбу тармоқларнинг ҳар бирида турли 
ташкилий-ҳуқуқий мулк шаклидаги корхона ва ташкилотлар томонидан аҳолига 
кўрсатиладиган 10 дан 500 тагача турдаги хизмат турлари мавжуд. 

Таснифга мувофиқ хизматлар бозорини таҳлил қилиш мақсадли сегмент 
хусусиятларини аниқлаш ва истеъмолчилар жойлашган жойларни таснифлаш ва 
қарор қабул қилиш имконини беради ва истеъмолчилар ҳаракатларининг 
мантиқий тузилиши, уларнинг хулқ-атворлар модели яратилишига сабаб бўлади.  

6-жадвал 
Ўзбекистонда хизмат кўрсатиш стандартларини таснифлаш*. 

 
№ Хизматлар номи Таснифлаш 

параметри 
1.  Электр энергияси, газ буғ ва кондиционерланган ҳаво етказиб 

бериш хизматлари 
(35.12-35.30) 

2.  Сув таъминоти, канализация, чиқиндиларни йиғиш ва улардан 
фойдаланиш хизматлари 

(36.0-39.0) 

3.  Улгуржи ва чакана савдо хизматлари: автотранспорт 
воситалари ва мотоциклларни таъмирлаш хизматлари 

(45.0-47.0) 

4.  Ташиш ва сақлаш хизматлари (49.0-53.0) 
5.  Тураржой ва озиқ-овқат хизматлари (55.0-56.0) 
6.  Ахборот ва коммуникация хизматлари (58.0-63.0) 
7.  Молиявий хизматлар ва суғурта хизматлари (64.0-66.0) 
8.  Кўчмас мулк билан боғлиқ хизматлар (68.0); 
9.  Касбий, илмий ва техник хизматлар (69.0-75.0) 
10.  Маъмурий ва ёрдамчи хизматлар (77.0-82.0) 
11.  Давлат бошқаруви ва мудофаа соҳасидаги хизматлар; 

мажбурий ижтимоий ҳимоя хизматлари 
(84.0-85.0) 

12.  Таълим хизматлари (86) 
13.  Соғлиқни сақлаш соҳасидаги хизматлар ва ижтимоий 

хизматлар 
(86.0-88.0) 

14.  Санъат, ўйин-кулги ва дам олиш соҳасидаги хизматлар (90.0-93.0) 
15.  Иш берувчилар сифатида маиший хизматлар: уй хўжаликлари 

томонидан ўз истеъмоли учун ишлаб чиқариладиган турли 
товар ва хизматлар 

(97.0-98.0) 

16.  Ташқи ташкилот ва идоралар хизматлари (99.0) 
17.  Бошқа хизматлар (94.0-96.0) 

 
Яратилган намунани амалда синаб кўриш мақсадида, масалан, истеъмолчи 

қандай хизматни танлаганлиги, рекламага қандай муносабатда бўлиши, товар 
белгиларига муносабати қандайлиги ва унинг қониқиш даражасини аниқлаш 
бўйича тадқиқотлар ўтказиш мумкин. Модель (бозорда хизматларни танлаш 
усуллари, реклама самарадорлиги) амалий тасдиқдан ўтгач, ундан ташкилот-
ларнинг самарали маркетинг стратегиясини шакллантириш ва амалга ошириш 
учун фойдаланилиши мумкин. 

